Ngohe Aromatawai: He matū, he matatika
Paerewa Paetae Hangarau 91837: Te tātari i ngā whakataunga matatika e hāngai ana ki ngā mahi hangarau
Aronga: Hangarau 3.2B v1
Whiwhinga: 5 				

Te Horopaki
Tutū ana te puehu i te mata o te whenua mō te matū e kīia nei ko te 1080 te take. He kaupapa matatika e tōtara wāhirua ai te iwi. 
Ko tāu mahi he āta tātari i ngā whakataunga matatika e hāngai ana ki te tuku i te matū 1080 ki te taiao ka pūrongotia ai. Māu tonu e whakatau te momo ara whakaatu i ngā kōrero kei te pūrongotia.
Ka aromatawaingia tāu whakaaturanga i runga i te mātau o ōu whakaaro mō ngā hua whānui o ngā whakataunga matatika e pā ana ki ētahi mahi hangarau i tō rohe, te whakaputanga o ngā whakaaro e kaha atu ai te taha matatika o te mahi hangarau, me ngā taunakitanga.

Hei Mahi
1. Rangahaua ngā kōrero mō te matū 1080 kia pai ai tō whakatau i ngā take matatika e pā ana ki tēnei kaupapa.
2. Kohikohia ngā kōrero mō te take e whakamahia ana taua matū ki Aotearoa. Kohukitia te taha ki te tautoko me te whakahē atu i ngā hua o te matū 1080.
3. Whakaarohia te wāhi ki te tika, ki te hē o ngā momo āhua ka hua ake i te tuku i te matū 1080 ki te taiao. 
4. Matapakihia te pānga o aua hua ki te taiao, ki ngā tikanga ā-iwi, ki ngā rā anamata anō hoki.
5. Whakaritea tō whakaaturanga.
Kei wareware, me āta whakarite te roanga o te wā e tutuki pai ai ngā mahi katoa.

Taunakitanga: Hangarau 91837 He matū, he matatika
	Taunakitanga mō te Paetae
	Taunakitanga mō te Kaiaka
	Taunakitanga mō te Kairangi

	Ka matapaki i ngā whakataunga matatika e hāngai ana ki te mahi hangarau.

Ka whakamārama i ngā hua o ngā whakataunga matatika ki te mahi hangarau, ā, ka taunaki ai.

Hei tauira:
Kei te whakaaturanga tukuata a te ākonga ngā kōrero mō ngā tikanga, ngā ture me ngā kaupapa here i te matū 1080.

Kua kohukitia ngā kōrero mō ngā hua pērā i te patu i ngā paihamu kia ora tonu ngā rākau me ngā manu, engari he paitini patu koiora tonu.

	Ka whakamārama i ngā whakataunga matatika e hāngai ana ki te mahi hangarau, ka āta taunaki. 

Ka whakatau whakaaro mātau tonu mō te hua o ngā whakataunga matatika ki ngā mahi hangarau, ka āta taunaki ai.

Hei tauira:
Kua tātarihia te taha ki ngā painga me ngā uauatanga o te whakamahi i te matū 1080.  Kua kohukitia ngā pānga ki te taiao, ki ngā koiora me ngā tikanga ā-iwi. Kua puta anō ngā kōrero mō ngā take tōrangapū me ngā take ohaoha.

Kua tīpakohia ngā whakaahua me ngā pitopito kōrero hei taunaki i ngā kōrero.

	Ka tino mātau te whakatau whakaaro mō ngā hua whānui o ngā whakataunga matatika ki ngā mahi hangarau. 

Ka whakaputa whakaaro e kaha atu ai te taha matatika o te mahi hangarau, ā, ka āta taunaki.

Hei tauira: 
E kitea ana ngā hua o te rangahau i te huhua o ngā meka, ngā pitopito kōrero, ngā whakaahua me ngā raraunga i kohia. Kua kapi i a ia te whānuitanga o te kaupapa me ngā take tōrangapū, take ohaoha rānei, e whakaawe ana i ngā whakataunga. 

Kua puta ōna ake whakaaro ki te matū 1080 me ētahi kupu tohutohu e kaha ake ai te taha ki ngā whakataunga matatika hei painga ināianei, hei ngā rā ki raurangi anō hoki. 

